
Oddagrein

Kringvarpið bar í gjár í bøtu­
flaka fyri at hava sagt, at 
Flóvin S. Olsen, sum í hes­
um døgum er fyri rættin í 
Hollandi í einum barnaporn­
omáli, skal hava játtað seg 
sekan í at hava neyðtikið eitt 
pinkubarn.

Í Degi og Viku mikukvøldið 
segði sjónvarpskvinnan 
greitt, at maðurin sambært 

verjanum »í dag« hevði játtað 
seg sekan. Sambært keldum 
hjá Rás2, so hevði verjin als 
ikki úttalað seg til nakran, 
og sambært hollendskum 
tíðindafólkum á staðnum, so 
noktaði maðurin seg sekan.

Kanska Kringvarpið tók 
feil, men Kringvarpið skrivar 
á heimasíðuni, at »lurtarar og 
hyggjarar kunnu hava fingið 

ta fatan, at maðurin hevur 
játtað seg sekan í at hava 
neyðtikið eitt barn, yngri enn 
eitt ár«.

Sjálvandi fáa »lurtarar og 
hyggjara ta fatan«, tá Kring­
varpið sigur orðarætt: »Verjin 
segði í dag, at maðurin hevur 
játtað seg sekan í hesum 
brotinum«.

At vandin við royking er staðfestur, 
hava vit sæð og hoyrt so ofta. Kort­
ini vísa kanningar, at nógv fólk 
roykja, og at nógv ung fólk – børn 
– roykja dagliga, og at talið av teim­
um ungu, sum byrja at roykja, er 
sera høgt.

Hetta er sjálvandi av teirri ein­
faldu orsøk, at vandin verður ikki 
tikin í álvara. Tey vaksnu eru ikki 
nóg góðar fyrimyndir. Lærarar eru 
ikki nóg góðar fyrimyndir, og for­
eldur eru ikki nóg góðar fyrimynd­
ir. Bara tað at vit hava sæð heilsu­
málaráðharrar standa uttan fyri 
løgtingið og roykja vísir, hvussu lít­
ið hesin trupulleikin verður tikin í 
álvara í politisku skipanini.

Men Karsten Hansen, núverandi 

heilsumálaráðharra, kunnu vit ikki 
lasta við slíkum. Fyrsta dagin fær 
hann tilmæli frá Fólkaheilsuráðnum 
um, hvat kann gerast fyri at minka 
um roykingina, og hann er sann­
førdur um, at tað er neyðugt at seta 
tiltøk í verk fyri at avmarka royk­
ing. Eftir sum at Karsten Hansen 
ikki sjávlur er roykjari, so trúgva 
vit honum. Ein politikari, sum ikki 
sjálvur klárar at liva upp til idealini 
um ikki at roykja, hann klárar held­
ur ikki at gjøgnumføra slík politiskt, 
tað sigur seg sjálvt.

Tað er nógv broytt viðvíkjandi 
hugburði til royking. Størsta broyt­
ingin er, at roykjarar hava tapt 
slagið um arbeiðsplássini, matstov­
urnar og dansistøðini. Hetta var 

óhugsandi bara fyri fáum árum síð­
ani. Og vit skulu ikki meira enn eini 
20 - 30 ár aftur í tíðina, so var loyvt 
at roykja í skúlagarðunum í ávísum 
barnaskúlum, har lærararnir vóru 
serliga pedagogiskt bevístir um, at 
tørvur næmingsins eisini fevndi 
um frælsi at sleppa at roykja. Hetta 
er tíbetur søga nú.

Men kortini eru tað nógv ung, 
sum fara at roykja. At slíkur hug­
burður er galdandi millum ung í 21. 
øld, tað er tekin líkasælu hjá foreld­
rum – sum á onkran hátt fær okk­
um at hugsa um vanrøkt, tí tilvitað 
foreldur kunnu ikki góðtaka, at 
teirra 12-13 ára gamla barn byrjar at 
roykja.

Tað er hesa líkasælu, sum Kar­

sten Hansen sum landsstýrismaður 
kann gera nakað við, og tað er slík 
líkasæla sum ger, at neyðugt er við 

víðgongdum tiltøkum, sum fyri tey 
flestu átti at verið óneyðug.

Sjálvandi eigur ikki eitt einasta 
barn at byrja at roykja í 2012. Vit 
kunnu ikki tvinga tey vaksnu at 
leggja av at roykja, men vit kunnu 
við avgjøldum og avmarkingum ger 
tað so trupult, at tey troyttast – og 
leggja av.

Argumentini fyri hesum eru 
eyðsýnd. Og loysnin fyri at leggja 
sigarettina er einføld: Tað er bara 
ein spurningur um vilja, so koyr á, 
Karsten Hansen!

Bara líkasæl foreldur 
góðtaka, at børnini roykja

Í næstu viku sendir Rás2 úr 
sólríka katalanska høvuðs­
staðnum Barcelona.

Atlantsflog fer sunnu­
dagin undir rutuflúgvingina 
til Barcelona, og Rás2 verður 
við fyrsta flogfarinum til 
spanska stórbýin.

Í komandi viku fara fólk 
frá Rás2 so at framleiða og 
senda radio úr Barcelona. 
Sent verður týsdagin og 
mikudagin kl. 9-12 og 15-17 
og hósdagin kl. 9-12.

Í sendingunum verður 
leitað út í Barcelona bý. Sent 
verður av Rambluni – stóru 
og kendu handilsgøtuni – 
av  strondini og úr býnum 
annars. Tosað verður við 
spaniólar, við føroyingar í 

Spania, og Rás2-fólkini fara 
eisini at gera reportasjur 
av matstovu, av Camp Nou 
fótbóltsleikvøllinum og av 
strondini.

Rás2 fólkini í Barcelona 
verða Rannvá Gaard Fossa­
berg, Eyðun Klakstein 
og Hjalmar 
Hvítklett.

Rás2 live úr 
Barcelona Í morgun stóðu 

tveir føroyskir 
hestar framman 
fyri Umhvørvis­
stovuna saman 
við einum skelti 
við einum sitati 
frá endamálinum 
hjá Umhvørv­
isstovuni. Har 
stendur:

»Missurin av 
lívfrøðiligum fjøl­
broytni er støðg­
aður .

– Fyri at hjálpa 
Umhvørvisstov­
uni at halda sínar 
málsetningar hava vit sett 
hetta fitta parið av sterkt 
hótta djóraslagnum á teirra 
vøll«.

Føroyski hesturin er hótt­
ur, og tað eru bert einstakl­

ingar, sum royna at gera 
nakað við at verja um hest­
in. Tey, ið hava sett hestarnar 
framman fyri umhvørvis­
stovuna vilja við hesum vísa 
á, at tað er rættast at byrja 

umhvørvisverndina her 
heima heldur enn at ferðast 
kring allan heim og skriva 
undir proklamatiónir, sum 
ongantíð blíva hildnar her 
heima. 

Verjið heldur umhvørvið heima!

Fráflyt­
ing avbjóð­
ing yvir 
øllum
Hans Pauli STrøm 
Tíðargrein á síðu 19

Veðrið 
er sum 
politikkur
Jan Otto Holm
Eygamálið  síðu 18

Hugskot og viðmerkingar – send sms til 225000

Misskiltu vit Kringvarpið? Lisið á
Kaj Leo Holm Johannesen 
»Tað er gott at íleggjarar 
hava stórt álit á Føroyum 
eftir objektivum kriterium, 
eftirsum at vit hava endur­
fíggjað 1123 mia kr við met­
lágari rentu upp á einans 
1,43%, hetta var super.«

– Jú av sonnum er Kaj 
Leo óførur. 1.123 milliardir 
krónur svarar til blokkstuð­

ul í gott og væl 
2.000 ár. 

Men hvat? 
Sjálvt hjá ein­
um løgmanni 
kann bland 
koma í milliardir 
og milliónir...

  Bara spurningur um vilja

Eirikur Lindenskov
eirikur@sosialurin.fo

